
Minuti tal-Laqgħa Nru 449 li nżammet nhar it-Tlieta, 1 ta’ Dicembru 2015 fil-5 ta’ 
filgħaxija fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Mario Azzopardi  Sindku 
  Paul Mizzi   Viċi Sindku  

David Mizzi   Kunsillier 
Raymond Azzopardi Kunsillier  
Frankie Attard  Kunsillier 

 
Marianne Sagona  Segretarju Eżekuttiv 
 

Assenti: Alfred Stellini   Chairperson Kumitat Amministrattiv 
  Sarah Xiberras  Ambaxxatur Lokali 
 
Prezenza mill-Pubbliku:  Joe Vella, Alvin Grech, Robert Vella, Albert Camilleri, 
Josef Spiteri, Joseph Xiberras, Carmel Camilleri, Donald Gauci. 
 
  

1. Talba:  Is-Sindku qal it-talba u ta bidu għal-laqgħa.  

 

2. Approvazzjoni tal-Minuti: Inqraw il-minuti u ġew approvati. 

 
3. Korrispondenza: 

3.1 Memo 31/2015 dwar Progetti kurrenti ta’ natura kapitali mwettqa mill-

Kunsill Lokali. 

3.2 Memo 32/2015 dwar Espressjoni ta’ nteress ghal Impjieg ta’ Persuna 

b’Disabilita’. 

 

4. Profit mill-attivita’ Fiesta 2015 

 

Prezenti ghal-laqgha kien hemm il-President u xi membri tal-Kumitat ta’ 

Kercem Ajax FC.  Inqrat il-korrispondenza li ghaddiet bejn il-President ta’ 

Kercem Ajax u l-Kunsill Lokali Ta’ Kercem wara li anke f’email minnhom tat-

13 ta’ Novembru 2015 , is-Sur Albert Camilleri insinwa li ‘l-affarijiet qed isiru 

b’tahwid minn persuni li huma responsabli li izommu l-kredibilita tal-Kunsill.’  

F`dan il-mument, is-Sindku staqsa lil kull Kunsillier jekk dak li qed jghid il-

President tal-Kercem Ajax huwiex minnu jigifieri li min hu responsabbli mill-

Kunsill hux qed jimxi bi transparenza u dak kollu li jsir jigix mghoddi fuq il-

mejda tal-Kunsill. Is-Sur Raymond Azzopardi qali li minn naha tal-Kunsill 

mhux qed isir tahwid ghaliex kulma sar jew qed isir, qed jigi l-ewwel diskuss 

fuq il-mejda tal-Kunsill. Mieghu qablu iz-zewg membri l-ohra prezenti, il-Vici 

Sindku is-Sur Paul Mizzi u l-Kusillier is-Sur Frankie Attard.  Is-Sur Albert 

Camilleri spjega li bhala klabb, gew ghal din il-laqgha ghaliex l-affarijiet ma 

sarux tajjeb.  Robert Vella rrimarka li huwa qatt ma gie ghal-laqgha tas-Sotto 

Kumitat f’isem Farsons izda f’isem Kercem Ajax FC.  Hawnhekk, is-Sindku u 

Raymond Azzopardi qalu li Robert Vella mhux qed jghid il-verita’ peress li 

huwa dejjem gie ghal-laqghat bhala Farsons fuq rakkomandazzjoni tal-

Business Manager is-Sur Shawn Caruana nnifsu fil-kapacita’ tieghu bhala 

Salesman mal-istess kumpanija u anke minhabba l-fatt, li kieku ma kienx 

qed ikun hemm hu prezenti, Farsons ma kien qed ikun irraprezentat minn 

hadd.   

 

Il-President ta’ Kercem Ajax FC qal li huma attendew ghal-laqghat, taw l-

ghajnuna taghhom izda jekk il-Kunsill deherlu li ma humiex qed jaghmlu 

xogholhom tajjeb, il-Kunsill kellu jkun fid-dmir li jigbdilhom l-attenzjoni. Is-

Sindku fakkar li tkellem kemm -il darba biex kulhadd jaghmel il-parti tieghu 

ghax ma jkunx gust li l-ghaqdiet kollha ma jigbdux habel wiehed.  

Hawnhekk, is-Sindku pprezenta r-rendikont li kien sar minn naha tal-Kunsill 

u pprezentat permezz ta` email fejn inqrat mill-Kunsillier is-sur David Mizzi 

lill-ghaqdiet kollha fl-ahhar laqgha tas-Sotto Kumitat fejn kien gie spjegat id-

dhul u l-infiq ta’ l-attivita’ u anke ssemmew l-ghaqdiet li ser jibbenefikaw mill-

flus li kien baqa’.   

 

Is-Sur Albert Camilleri qal li huwa, waqt laqgha minnhom, kien offra li jsajjar 

b’xejn izda s-Sindku ccara li kienet Lisa li qalet biex filkas isajjar Albert u sar 

qbil fuq dan izda mbaghad kien l-istess Camilleri li qal li ma kienx possibli 

ghalih li jsajjar hu.  Is-Sindku qal li bhala ghajnuna, il-ftehim kien li jiehdu l-

flus dawk kollha li jaghtu sehemhom, izda Kercem Ajax FC kienu l-ghaqda li 

ma tawx is-sehem taghhom, sahansitra mank share ta’ l-attivita’ ma ghamlu  

fuq Facebook.  Meta mitluba minn gimghat qabel sabiex jghaqqdu tim ghal 

ghal Giochi Senza Frontieri, is-Sindku qal li dakinhar tal-Giochi Senza 

Frontieri, l-attivita’ kienet ser tibda fis-7.30pm u cempillu Donald Gauci fis-

7.15pm fejn qallu li Kercem Ajax FC ma setghux jidhlu jilghabu peress li ma 

rnexxielhomx isibu nies min jilghab.  Donald Gauci qal li hu kien qieghed 

hemm fis-7pm fejn qal lil David Mizzi biex jirrapprezenta lil Kercem Ajax.  Is-

Sindku fakkar li kienu l-ghaqdiet l-ohra li kienu hemm li ghaqdu t-team, u 

mbaghad Donald Gauci dahal maghhom. Semma wkoll li propju f`din il-

gurnata u waqt l-attivita’ giet organizzata friendly match u aghar minn hekk 

giet imbarrata l-entratura tal-parking li fiha kienu ser jipparkjaw l-karozzi 

ghal-din l-attivita’. Qal li meta personalment mar biex jitkellem ma’ xi membri 

tal-kumitat biex jikkuntattjaw lil min kien ipparkja hazin waqt din il-loghba, 

hadd ma kellmu lura. Is-Sindku fakkar ukoll li dan kien kollu nkejja minn 

naha ta’ Kercem Ajax peress li anke meta kien hemm il-ftuh tac-Centru 

Civiku, il-Kercem Ajax organizzaw weekend break. F`Talenti+ talbu Eur500 

u Eur300 ohra peress li qalu li kienu marru minn taht is-sena ta’ qabel biex 

imbaghad hallsu lil Kurt Calleja biex gie jkanta zewg kanzunetti u telaq. 

ghalhekk jidher li ma kienux bzonn flus.   

 

Is-Sur Paul Mizzi qal li d-decizjoni li Kercem Ajax FC ma ghandhomx ikunu 

ntitolati ghal flus ittiehdet mis-Sotto Kumitat u mhux mill-Kunsill Lokali. 

 

Is-Sur Raymond Azzopardi qal li l-Kunsill m’ghandu xejn kontra Kercem Ajax 

FC.  Is-Sindku qal li bhala Kunsill ha x-xoghol kollu hu. Gab l-isponsors hu, 

organizza kollox hu u kien kuntent li l-qliegh imur bejn l-ghaqdiet li jiehdu 

sehem. Qal ukoll li kieku kellu xi haga kontra l-Kercem Ajax ma kienx 

jinkludihom mill-bidu nett. Kien il-kumitat tal-Kercem Ajax li jiehu din il-

pozizzjoni li hadu. Fakkar li xogholijiet ohra bhal garr ta’ siggijiet, dawl, tisjir, 

saru flimkien ma’ l-ghaqdiet l-ohra.   

 

Hawnhekk tkellem is-Sur Alvin Grech u qal li ra l-affarijiet minn barra u qal li 

l-kwistjoni ma bdietx minn din l-attivita’ biss izda aktar l-izball li sar kien li l-

affari thalliet tikber hafna u fl-ahhar infaqghet.  Huwa qal li l-Kunsill u Kercem 

Ajax qeghdin hemm ghar-rahal u minn issa ‘l quddiem hemm bzonn li jsiru 

laqghat inufficjali u jitkellmu flimkien u dan biex ma jbghati hadd u biex 

nimxu ‘l quddiem.  Is-Sindku qal li huwa diga’ qed jahseb ghall-Fiesta 2016 u 

Kercem Ajax diga qed terga’ tkun mistiedna biex tghin. 

 

5 Milied 2015 

 

Is-Sindku qal li tlabna l-ghajnuna ta’ l-ghaqdiet biex jghinu fit-tizjin tal-Milied.  

L-Ghaqda Armar ser jarmaw fejn ic-Centru u l-ghaqdiet l-ohra ser jaghmlu xi 

affarijiet ohra.  Is-Sur Raymond Azzopardi staqsa lill-Ghaqda ta’ l-Armar jekk 

ituniex festun jekk ingibu xi sigra u ma sabux oggezzjoni.  Il-Kunsill gab 

presepju minn dawn li jixghelu.  Is-Sindku qal li huwa ghamel it-talba ghall-

ghajnuna lill-ghaqdiet kollha u ccara li din mhijiex xi kompetizzjoni izda biex 

kulhadd jghin kif jista’. 

 

6 Harga f’Malta 

 

Kien hemm xi residenti li wrew ix-xewqa li ssir harga fil-Milied.  Ghalhekk 

tkellimna ma’ Heritage Malta li ghandhom skema ghall-Kunsilli Lokali li l-

muzewijiet huma ta’ Eur1 ghal kull persuna bhala dhul.  Ser immorru l-

Armerija u l-iState Rooms tal-Palazz nhar id-29 ta’ Dicembru 2015.  L-ikel 

mhux ser ikun inkluz u l-Kunsill Lokali mhux ser ikun qed johrog flus. 

 

7 Zjara mill-President ta’ Malta 

Il-Kunsill iddecieda li jsiru l-envelopes u jitqassmu f’kull dar u jitpoggew il-

kaxxi fil-Knisja u f’xi hwienet.  Ser jigu mistiedna ukoll l-ghaqdiet sabiex 

ikunu prezenti waqt li jkun hawn il-President ta’ Malta u nghidu lil Micheline 

Micallef tigi bit-tfal tal-kitarri.   

 

8 Gnien il-Familja 

 

Is-Sindku spjega illi ghalkemm il-progett ta’ Gnien il-Familja ilu li suppost gie 

konkluz, il-kuntrattur Richard Cauchi baqa’ ma lestiex xi xogholijiet li kellu 

jaghmel fosthom l-Audio Visual Interpretation Unit u ghalhekk ser inkunu 

qed nibghatulu ittra ufficjali bl-Avukat fejn ser jinzamm responsabbli ghal xi 

danni li jista’ jsofri l-Kunsill minhabba dan in-nuqqas.  Is-Sindku ccara li minn 

naha tal-Kunsill Lokali konna kemm -il darba ktibna lil Richard Cauchi stess 

sabiex infakruh biex ilesti x-xogholijiet izda kien kollu ta’ xejn. 

 

9 Materji Ohra 

Is-Sur David Mizzi qal li xi residenti ta’ Triq Frangisk u Roza Camilleri qed 

jghidu li t-tappiera tad-drenagg ta’ din it-triq qed titla’ meta taghmel hafna 

xita.  Is-Sur Paul Mizzi qal li l-culvert qeghda mqabbda ma’ din it-tappiera u 

anke qed jitilghu l-grieden.  Gie deciz li naraw x’hemm u x’jista’ jsir. 

   

10 Approvazzjoni tal-pagamenti 

Gew approvati l-pagamenti li kien hemm pendenti.  
 
Il-laqgha spiccat fis-7.30pm u giet aggornata ghal nhar il-21 ta’ Dicembru 2015 
f’12pm. 


